
江南行〈一作江南曲〉

作者：張籍

↑ 全唐詩�卷382

江南人家多橘樹，吳姬舟上織白苧。

土地卑溼饒蟲蛇，連木為牌入江住。

江村亥日長為市，落帆度橋來蒲裡。

清莎覆城竹為屋，無井家家飲潮水。

長干午日沽春酒，高高酒旗懸江口。

娼樓兩岸臨水柵，夜唱竹枝留北客。

江南風土歡樂多，悠悠處處盡經過。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

